
PETRUS PAYNE
QUIA NOSTRI TEMPORIS HOMINES
(editio critica)

Cod. D — bibl. Capit. Metrop. Pragensis D 109.2, f. 157r-166v
Cod.G — bibl. Ducis Augusti Guelferbyti Cod. Guelf. 669 Helmst., f. 238r-244v

|| Replica Magistri Petri Anglici contra scripta prefati Galli

Quia nostri temporis homines utinam non in fide katholica vacillantes nituntur
inaniter tamen preceptum comunionis sacramentalis sub utraque specie infringere
et alios ab eadem conmunione modo non columbino, sed serpentino subtrahere,
expedit michi aliud contra tales in parte invehere per media talia, qualia Deus
concesserit, et eorum, secundum quod congruit, raciones ostendere non valentes.
Et finaliter, si oportebit, annectam auctoritates, quibus patebit cuilibet habenti spi-
ritum simplicem, non yppocriticum et blandum et inconstantem, conmunionem
de qua prius cadere sub precepto. Et ut opus hoc ordinacius perficiam, raciones
quasdam adversariorum in hac parte fundamentaliter destruam, quibus cecantur
secundum eorum demeritum et Dei permissionem, supponendo eis quasdam
necessarias veritates, ex quibus patebit clare raciones addiictas pro eis contra pre-
ceptum conmunionis prefate et eius necessitatem solutas et modice esse efficacie
aut nullius, quarum in ordine sit hec prima:

Suppono primo, quod inter conmunicare et conmunicare quottidie sit differen-
cia tamquam inter mayus conmune et minus conmune. Patet hec supposicio ex
duobus: Primo, quia omne habens se per modum apposicionis respectu alterius
inferius est eo. Secundo, quia prius et superius est, a quo non convertitur sub-
sistendi consequencia. Ergo supposicio vera. Ex qua supposicione ergo habita et
concessa tamquam inevitabiliter pro hac via sequitur plane destruccio tocius fun-
damenti, quo quidem nituntur probare, quod conmunio sacramentalis non cadit

‘sub precepto, in namque auctoritatibus per adversarium adductis non probatur,

quod conmunio sacramentalis non cadat sub precepto, sed bene ostenditur, quod
quottidie conmunicare non cadit sub precepto. Et facio adversarium | iudicem in
hac parte, an hec consequencia valeat vel non: Conmunicare quottidie sacramen-

taliter non cadit sub precepto, ergo conmunicare sacramentaliter non cadit sub
precepto, quam consequenciam dicet non valere. Si sua loyca in aliquo valeat,
per talem enim consequenciam posset probare, quod baptismus non cadit sub pre-
cepto. Sed que heresis nefandior? Et quod auctoritates adducte non plus probant
pertinere ad propositum, patet primo per auctoritatem Augustini adductam, ubi
inter cetera sic dicitur: ,Alia vero que per terrarum loca regionesque variantur,
sicuti est, quod alii ieiunant sabbato, alii non, alii vero quottidie conmunicant
corpori et sanguini Cristi, alii certis diebus accipiunt, et si quid aliud huiusmodi
animadverti potest, totum hoc genus rerum liberas habet observaciones*®, quod
enim neque contra fidem est, et allegatur De consecracione distinccione 22,
«Quottidie eukaristiam®. Notet enim adversarius verba Augustini, cum dicit: ,4/ii
vero quottidie conmunicant, alii certis diebus*, et tunc sibi patebit, quod non pro-
bavit ex auctoritate Augustini aliqua, quod conmunio | sacramentalis non cadit
sub precepto, plus, quam probet, quod ieiunare non cadit sub precepto, quia ieiu-
nare sabbato non cadit sub precepto. Sed timeo, cum adversarius viderit se in
propriis allegacionibus illaqueatum bene sciendo, quod non sequitur: Ieiunare
sabbato non cadit sub precepto, ergo ieiunare non cadit sub precepto. Et per idem
sequitur, quod hec consequencia non valet: Conmunicare quottidie sacramentaliter
non est preceptum, ergo conmunicare sacramentaliter non est preceptum. Tunc
dicet se esse simplicem ignorantem argumenta subtilia, cum tamen in rei veritate
sit satis astutus in cognoscendo et querendo quedam diverticula minus yppocrita,
que ante tribunal iudicis quantum valebunt, sciet in futurum. Ecce faciendo illam
consequenciam Magna cena sacramentalis non est precepta, ergo nec dum como-
dose haberi potest etc. sic coniungit, ,quod antecedens sit verum, patet®, ut dicit,
vex verbis Augustini®, sed quod idem pateat ex verbis Augustini allegatis ab ipso,
numquam probabit, | nisi saltem prius probaverit, quod hec consequencia sit bo-
na: Quottidie conmunicare non est preceptum, ergo nec conmunicare est precep-
tum, semper intelligendo sacramentaliter, quia alias non est ad propositum.

Quantumn ad 2™, quod tangitur a meo amico occasionaliter, sed tamen veritatis
adversario ignoranter, ut putatur, quomodo ipse nititur, ut sibi apparet convenien-
ter, sed tamen realiter nimis inconvenienter, ostendere, quod Magna cena sacra-
mentalis non est precepta ex verbis wenerabilis doctoris Gorram. In cuius verbis
saltem allegatis non fit mencio, an sit preceptum vel non, sed tangitur sentencia-
liter a doctore predicto in verbis suis assumptis ab adversario arguitive, quod
sacramentum altaris wenerabile non sit tante necessitatis, quod absque eo salvari
nemo possit, quod ego concedo, sicut et sentenciam Augustini innuentem, quod
absque sacramentali manducacione potest esse salus. Sed tamen nullus bonus loi-
cus diceret, quod ista consequencia est bona: Ista manducacio sacramentalis non
est tante necessitatis, quin sine ea potest esse salus, ergo illa magna cena sacra-
mentalis non est precepta; ex ista namque consequencia, si esset bona, sequeretur
subversio fidei cristiane. Multa enim signanda sunt, sine quibus potest esse salus,
et tamen cadunt sub precepto (sicut patet de baptismo in aqua materiali et de pre-
ceptis affirmatis), que semper obligant, ut noscunt theologi, sed non ad semper.
Et sic patet diligenter consideranti verba Gorram doctoris, quod illud antecedens,
scilicet quod Magna cena sacramentalis non est precepta, nec sequitur nec innui-
tur in verbis suis, cum de hac ibi nulla fit mencio, ut videtur, sed tamen quia
quidam credere possunt, quod talis manducacio sacramentalis non est necessitatis
ex verbis doctoris prefati. Ideo suppono adversario cum suis complicibus senten-
ciam eiusdem doctoris Gorram in loco ab ipso allegato super Iohanne declaran-
tem illam necessitatem, de qua loquitur ibi sic: , Est manducacio spiritualis et est
manducacio sacramentalis. “ Et subdit, quod sacramentalis ,non est necessitatis,
quantum est | de insti|tucione sacramenti; spiritualis vero est de necessitate”, et
consequenter ibidem annectitur, quod ,virtute huius sacramenti eukaristiec omne
bonum augetur in nobis®. Que verba si bene advertisset adversarius, non estimas-
set, ut iam estimat, scilicet quod istud sacramentum est nullius necessitatis. Cum
ergo omne bonum virtute huius sacramenti in nobis augetur, patet, quomnodo dat

vitam gracie, quia gradum gracie aliquem superaddit gracie prerequisite ad eius
sumpcionem. Et non credat fidelis aliquis, quod ex verbis doctoris Gorram sequa-
tur, quod manducacio sacramentalis non est necessitatis, sed bene ex verbis suis
sequitur, quod non est necessitatis, quantum est de institucione sacramenti. Ad
quorum verborum intellectum oportet fidelem cognoscere, quod consecracio ma-
terie est ibi sacramentum, quia corpus Cristi ibi continetur, sed in aliis non est
materie consecracio sacramentum, sed in usu consistit sacramentum, et ideo nul-
lam formam habent nisi in usu, sed istud solum in consecracione habet formam.
Hec Thomas super 4° suis questionibus, questione 412 Non ergo sequitur: Hec
manducacio sacramentalis non est necessitatis, quantum est de institucione sa-
cramenti, que respicit materie consecracionem, ergo non est necessitatis, quia ab
inferiori ad superius arguitur negative a parte predicati, non valet ergo conse-
quencia. Ubi autem adversarius dicit, quod si es? preceptum, est lex, sed nan est
lex, ergo non est preceptum, concedo, quod si est preceptum, est lex, sicut innuit
beatus Ambrosius, quem adducit, libro De viduis. Sed tamen dicit in brevi: ,sed
non est lex™, hoc aduc nondum probavit racione nec auctoritate, sed dicit satis
subtiliter ad terrorem sibi adversancium et nimis verbaliter ad sui confusionem,
quod ex auctoritatibus ab ipso allegatis possent hic multa inferri correlaria, guod
conclusio est falsa, que tamen gracia brevitatis comittit intelligentibus, sed verum
huiusmodi correlarium non asignabit ex omnibus illis auctoritatibus. Nam si do-
minus suus papa cras diceret unacum concilio generali cleri asertive, quod illa
conclusio est vera, scilicet Magna cena sacramentalis, quam fecit quidam homo,
ymmo Deus et homo, ex cibo et potu sacramentalibus ad sumendum Cristi sa-
cerdotibus | et plebibus, dum comodose haberi potest oportunis loco et tempore,
est precepta etc., ubi tunc essent sua correlaria, ex quibus sequeretur, quod con-
clusio illa est falsa? Caveat ergo adversarius per dicta sua et scripta, né magis
post hoc fluctuet et vacillet, quia consciencie remorsus erit sibi post hoc, ut esti-
mo, penalis.

Consequenter adversarius nititur improbare unam supposicionem catholicam,
hanc videlicet: Hec Dominica cena est generalis et summa medicina cristianis

specialiter infirmis et fragilibus, sine tamen peccato mortali existentibus in
quocumque statu fidelium. Et ista nititur improbare per hoc medium, quod alia
cena preexigitur tamquam prior, | sine qua presupposita hec hominem mortifica-
ret, scilicet dolor et contricio preexiguntur ante istam cenam, sine quibus hec
mortificat, ut vult adversarius. Sed miror, quomodo non erubescit facere istam
consequenciam: Alia cena huic preexigitur aut est prior ista, ergo hec Dominica
cena non est generalis et summa medicina cristianis etc. Iste autem modus ar-
guendi tolleret et subverteret omnem ordinem, ubi media aliqua preexiguntur fini.
Et caveat bene adversarius in ista sua consequencia, cui alteram eidem consimi-
lem coniungam, per quam sibi patebit in parte sua inercia, et est ista: Merita
cristianorum preexiguntur et sunt priora beatitudine celestis patrie, ergo tunc illa
beatitudo non est generalis et summa medicina indigentibus eadem. Quia autem
adversarius volens predictam supposicionem improbare annectit quedam verba
insulse et inepte, quibus nititur improbare probacionem illius supposicionis katho-
lice predicte, scilicet ista: ,Si diceret: Est medicina illis, qui sunt sine peccatis
mortalibus. Si sic, tunc probacio supposicionis est nulla, ymmo false verba Cristi
Mathei IX sunt adducta, que dicunt: Non | est opus valentibus medico, sed male
habentibus, quia male habentes sunt homines mortaliter peccantes et valentes
sunt sine peccatis mortalibus Deo servientes, ut probat idem Cristus dicens: Non
veni vocare iustos, sed peccatores ad penitenciam. Ex hoc patet, quod claudicant
adversarii in supposicione et eius probacione, quia si medicus Cristus tantum vo-
caret peccatores sine peccatis mortalibus et illis tantum vellet dare summam et
generalem medicinam, verba ewangelistarum et sanctorum expositorum transi-
rent, quia Luce 15 dicitur: Erant apropinquantes ad lesum publicani et pecca-
tores, ut audirent illum, scilicet tamquam verum medicum animarum. Non dicit
ewangelista sine peccato mortali existentes. Ex hiis per modum correlarii potest
responderi ad argumentum primum, quod fundatum est in supposicione et eius
probacione, que cum probacione patitur calumpniam, et sic nichil probat.” etc.
Hec autem verba omnia sunt adversarii dicta in hoc passu, que quia sunt inepte
posita nichil ad propositum suum contra dictam cenam valencia nec contra sup-
posicionem, ideo ea tamquam impertinencia iam dimitto. Quod si sciverit post
hoc clare deducere, quod hec sua verba aliquid faciant ad propositum, habebit
responsum sibi infringibile Deo duce. Ne tamen prefate supposicionis veritas ta-
ceatur, dimissis verbis predictis adversarii nimis frivole dispositis videamus, quo-

modo veritas ostendi poterit predicte supposicionis. Ecce quid dicit Thomas super
4% suis questionibus, questione 342, ubi sic: ,Eukaristie sacramentum habet in se
Cristum realiter, cum Cristus realiter continetur in illo; in aliis vero virtualiter.”
Item idem Thomas super eodem, questione 392: , Eukaristie sacramentum est mis-
terium unitatis et unit membra capiti et continet in se cibum et potum, per quod
intelligitur societas capitis et membrorum.” Item idem super eodem, questione
492; , Eukaristia datur in medicinam curativam egritudinis et preservativam sani-
tatis, quia per gustum | homo mor|tem incurrit, ideo per gustum vitam adquirit.
Item eukaristie sacramentum delet venialia, mortalia cavet, robur et fulcimentum
confert salutis, augmentum caritatis prestat, ad gaudium perducit eterne felici-
tatis, fidelium defunctorum penas relaxat et resolvit.* Hec Thomas super 4'° suis
questionibus, questione 492 Ex quibus verbis patet satis clare, quod hec Domi-
nica cena sit generalis et summa medicina specialiter cristianis infirmis et fragili-
bus, sine tamen peccato mortali existentibus in quocumque statu fidelium.
Ulterius iam videndum est, an similitudo, quam negat adversarius, sit bona,
que est ista: ,Sicut baptisacio Spiritus est precepta cuncto populo cristiano in
baptisacione sacramentali, sic manducacio corporis Cristi realis et spiritualis in
sacramentali.” Hanc similitudinem negat annectens causam: , Nam®, ut dicit, ,Cri-
stus cum baptisacione spirituali expressit et precepit sacramentalem dicens
Iohannis 3°: Nisi quis renatus fuerit etc., et non sic expressit manducacionem
sacramentalem cum spirituali. Eciam non est simile, quia manducacio spiritualis
est sine sacramentali et salvantur per eam, sed baptisacio spiritualis non est sine
sacramentali, ut sancti dicunt.” Hec adversarius. Hic suppono adversario, quod
ad similitudinis unitatem non requiritur, sed sufficit similitudinis extrema in ali-
quo quamvis non omnimode querere. Patet hec supposicio per hoc, quod aliter
nulla in toto mundo esset bona similitudo, cum in aliquo discrepent extrema
cuiuscumgque similitudinis proprie dicte assignande, que non est eiusdem ad se.
Qua supposicione prehabita patet infallibiliter priorem similitudinem esse bonam
hoc saltem probato, quod manducacio spiritualis in sacramentali cadit sub precep-
to, quod post probabitur, si oporteat, ut estimo, satis clare. Si autem causa adver-

sarii, quam assignat tamquam sufficientem ad negandum similitudinem, valeret
breviter, nulla similitudo esset concedenda, cum semper assignanda sit in omni
similitudine extremorum aliqualis disparitas. Et sic non essemus misericordes,
sicut et Pater noster est misericors, cum ipse sit eternaliter misericors, nos autem
sic esse non possumus. | Sed que maior insania quam propter hoc negare similitu-
dinem? Errorem eciam, quem applicat adversarius (et forte si teneatur pertina-
citer, est heresis), videlicet quod baptisacio spiritualis non est sine sacramentali,
non audeo pertransire sine aliquali salutacione eiusdem. Ecce dicat adversarius
michi de Comelio et aliis sibi adiunctis, de quibus habetur Actuum X°, super
quos Spiritus Sanctus ceciderit Petro eis loquente, an prius susceperunt Spiritum,
quam baptisati sunt sacramentaliter? Et patet ex textu ibidem, quod sic patet, ergo
quod prius baptisati sunt spiritualiter quam sacramentaliter. Et sic pro illo | tem-
pore fuit baptisacio spiritualis absque sacramentali et postea sibi successit baptis-
mus sacramentalis. Eciam adultus volens baptisari veraciter versus sacerdotem
accedens pro suscipiendo baptismo et discedens in itinere baptisatus est spirituali-
ter et non sacramentaliter, igitur dictum adversarii videtur erroneum in hac parte.
[llas autem auctoritates Augustini, que faciunt ad hoc, quod parvuli decedentes
absque baptismo sacramentali carebunt eterna beatitudine, tamquam inpertinentes
materie principali brevitatis causa pertranseo.

Et ad quandam responsionem adversarii condescendo, in qua primo dicit se
auctoritates allegatas, specialiter Cypriani et Alberti, posse negare subdens pro
se causam hanc, videlicet quod sui adversarii sanctos et alios doctores modernos
acceptos ab ecclesia reiciunt. Sed iste adversarius hoc verbum tacuisset, si sa-
piens fuisset, cum laudem pro hoc dicto non est dignus reportare. Et adiungit
sanctos et alios doctores non precipere manducare sub una specie (sed forte di-
xisset manducare et bibere sub bina specie), sed in manducacione memoriam
passionis Cristi precipiunt fundantes se in verbis Cristi dicentis: ,Hoc facite in

meam comemoracionem®, et Appostoli 1° Corinthiorum XI°. Et pro isto est ex-
presse leronimus et Bernhardus in tractatu ad Petrum, que causa brevitatis
adversarius obmittit. In hac vero responsione patet expresse satis tota sentencia,
quam negat adversarius. Ecce quam bene dicit adversarius, quod sancti et doc-
tores | précipiunt memoriam passionis Cristi in manducacione, et certum et notum
est adversario, quod hec duo multum differunt: memoria passionis Cristi et me-
morari passionis Cristi in manducacione. Et cum utrumque illorum sit preceptum,
patet, quod aliquid est de essenciali racione unius preceptorum, quod non est de
racione essenciali alterius, sed quod nec manducacio illa, ergo manducacio sine
qua memoria passionis Cristi in manducacione non potest haberi realiter, cadit
sub precepto, quod est dirrecte enervans et destruens totum fundamentum adver-
sarii. Alia vero omnia nichil faciunt ad propositum materie in se, cuiusmodi sunt
illa, que inseruntur de illis 4°T, que sunt gravia in Scriptura. Et quomodo heretici
exorti profecerunt in ecclesia, pretermitto vice ista: Si tamen iste adversarius
intendat per illa scripta, quod sui adversarii sunt heretici, condonet et indulgeat
sibi Deus. Arguit autem adversarius consequenter sub hac forma et certum est,
quod est potissimum argumentum, quod ab ipso vel suis fautoribus iuxta meum
conceptum hactenus est auditum. Dicit ergo sic: ,Si antiqui hanc opinionem, que
nunc currit, ignoraverunt et precepto contrariabantur, dampnati sunt, ymmo
ignorans ignorabitur®. Et subdit, quod nesciens voluntatem Domini non excusa-
tur, sicut sciens voluntatem et non faciens plagis vapulabit multis. 1stud motivum
condicionale in suo antecedente includit duo: unum quod respicit ignoranciam,
reliquum quod pertinet ad precepti contrarietatem, nam sic | assumitur: Si ignora-
verunt antiqui et contraribantur precepto etc. Videamus ergo sensum adversarii
in isto antecedente. Estimo autem ipsum sic intelligere de ignorancia antiquorum
premissa, quod dicat antiquos patres ideo ignorare istud preceptum, quia simplici-
ter ipsum nescierunt esse preceptum, et contrarios fuisse huic precepto illos anti-
quos intelligit, quia istud preceptum non impleverunt vel ei resistebant nescientes,
quod est preceptum, vel putantes, quod non est preceptum. Aliis modis pertinen-

tibus non videtur bene posse intelligi ad sensum adversarii hoc, quod est contra-
riari precepto. Isto sensu prehabito | videamus, an condicionalis prefata sit bona,
cum dicitur: Si antiqui ignoraverunt hoc preceptum et contrariabantur precepto,
dampnati sunt. Et ut lucidius procedam, suppono adversarium loqui de hoc pre-
cepto manducacionis, quod ipse tamen non dicit esse preceptum, quando sic assu-
mit in sua condicionali Si antiqui istam opinionem ignoraverunt etc., sic quod
ipse vocat idem preceptum in suo scripto opinionem. Et tunc condescendens ad
personam adversarii sumo condicionalem pertinenter ad ipsum sic arguendo: Si
adversarius ignorat hoc preceptum, quod opinionem vocat, et contrariatur ei, tunc
est condempnatus. Et quero, an ipse ignorat illam opinionem. Si dixerit quod
non, quia audivit de illa multociens, tunc patet per verba sua, quod illa ignoran-
cia, de qua loquitur, includit per naturam carenciam sciencie, sic quod illi dican-
tur ignorare hoc vel hoc, qui nuncquam de illo audiverunt aut consideraverunt
distincte. Quo habito per adversarium tunc suppono sibi, quod hoc preceptum
oNisi quis renatus fuerit ex aqua et Spiritu Sancto” etc. diu fuit a Cristo dictum,
antequam gentes a Cristo multum distantes de illo audierunt. Que tamen gentes
aut saltem aliqua persona ex gentibus huiusmodi mortua est ante promulgacionem
sibi factam de hoc precepto? Et assigno unam talem personam per A, tunc sic A
per adversarium ignorat preceptum baptismi et contrariatur ei, ergo est damp-
natus. Si dixerit adversarius, talis persona non dicitur contrariari huiusmodi pre-
cepto, quia numquam fuit informatus, quod hoc esset preceptum, tunc patet ex
verbis suis, quod contrariari precepto ponit pertinenter aliquid informacionis vel
animadversionis circa preceptum huiusmodi, quod exigitur ad hoc, quod aliquis
tali precepto dicatur contrariari, et per consequens antiqui non informati in
predicto precepto non proprie dicuntur sibi contrariari. Et ergo si voluerit adver-
sarius dicere, quod nostri antiqui patres non informati in isto precepjto non
contrariabantur eidem, sed tamen ignoraverunt, et ex illa ignorancia dampnare
eos, presertim cum in scripto suo dicit: ,Nesciens voluntatem Domini non excusa-
tur®, istud erit sibi grave, quia per istud sequitur inevitabiliter, quod omnes, qui
decesserunt a tempore, quo Cristus hoc mandatum protulit , Nisi quis renatus fu-
erit ex aqua et Spiritu Sancto” etc., usque ad illud tempus, quo fuit illud manda-
tum | in regionibus sic mortuorum publicatum, sunt dampnati. Sed illud dicere
est nimis crudele, cum non videtur personam aliquam obligatam ad huiusmodi

preceptum, quod non est sibi publicatum aut cuius noticiam non habet per infu-
sionem aut aliter aliunde. Sed hoc fateor, ubi iste circumstancie concurrunt, quod
homo informatur de aliquo precepto divino et resistit eidem nolens loco et tem-
pore oportunis illud adimplere, sed eidem resistere, et sic finaliter persistere, ut
michi apparet, cicius talis est de dampnandis, quam salvandis. Ft si ex ignorancia
precepti divini sequitur dampnacio viatoris, tunc super dampnacione adversarii
non dubitarem, sed dicerem me scire illam, quia non dubito, tam sciollus non est
ipse, quod sciat omnia Cristi precepta, quia dicere in Nowo Testamento particula-
riter, que dicuntur per viam precepti et que per viam consilii, erit sibi opus satis
grave usque ad diem iudicii. Item Paulus quandoque Cristi precepta ignoravit et
eis eciam contrariabatur, sed an ex hoc sequatur eius dampnacio, iudicet adversa-
rius et patebit sibi sua consciencia. Eciam ut finaliter post istam diffusam respon-
sionem particulariter loquar ad propositum destruendum adversarii in suo peri-
culoso motivo, adiungam conclusive, quod ponitur in canone De consecracione
distinccione 22, capitulo ,Scriptura™ ,Si quis de antecessoribus nostris non hoc
servavit et tenuit, quod nos facere Dominus verbo et exemplo et magisterio
docuit, potest simplicitati de indulgencia Domini venia concedi. Nobis vero non
potest | ignosci, quia nunc a Domino moniti et instructi sumus. “ Nam et apposto-
lus Paulus de seipso dicit, quod prius fuit blasfemus et persecutor et iniuriosus,
sed veniam meruit, quia ignorans fecit. Et patet per hec verba tota sentencia mea
in hac parte. Bonum autem esset adversario, quod sua verba mature poneret. Ecce
quid dicit primo autem, sic loquitur: ,Serwus nesciens voluntatem Domini non
excusatur”, et subdit postea, quod ,melius est pie confiteri ignoranciam quam
temerarie confirmare, quod ignorat homo®. Cum ergo adversarius adhuc in hac
materia sit ignorans, an cadat sub precepto, vel non, ex ore suo proprio non ex-
cusatur et inexcusabilis videtur incorrigibilis. Quo ergo tenditur per hec verba,
iudicet adversarius ista loquens.

Item arguit adversarius sic contra conclusionem Magna cena sacramentalis
etc., dum comodose haberi potest, est precepta. ,Ergo: Non sumens eam, dum
comodose habere potest, peccat mortaliter.” Ista consequencia videtur neganda

primo, quia ex illa sequitur, quod quilibet infringens preceptum Dei peccat mor-
taliter, quod est hereticum. Eciamn Cornelius, postquam recepit Spiritum Sanctum
Petro secum loquente, comodose potuit recipere baptismum, antequam recepit,
et tamen non pro toto illo tempore, pro quo potuit comodose sumere baptismum
et non sumpsit, peccavit mortaliter. Et ut estimo, adversarius fatebitur alta voce,
quod baptismus cadit sub precepto, eciam dato quod dormiam existens virtuosus.
Ista est una veritas copulativa | me non sumere cenam Dominicam sacramentaliter
et me posse comodose habere eam, cum posse precedit actum sumendi, et tamen
non tunc pecco mortaliter. Et sic patet clara improbacio consequencie iam preten-
se, cuius consequens convertitur cum veritate copulativa predicta. Sentencia vero
Augustini, quam allegat adversarius in isto processu quantum ad libertatem con-
munionis quottidiane, que non cadit sub precepto, modicum facit ad suum propo-
situm. Concedo tamen eam, sicut et alia verba Augustini | adducta de muliere
menstruata. Sed tamen caudam, quam annectit adversarius ex suo capite, scilicet
quod patet ex verbis Augustini, quod magna cena sacramentalis non est precep-
ta, nego tamquam patentem ex verbis Augustini, cum ex eis non pateat, sed ci-
cius lateat. Quantum ad casum adversarii de homine habente tantam fidem ut
centurio iudicante se indignum per multos dies vite sue et moriente instantanee
dico, quod ipsum dampnare nolo propter suam humilitatem, cum se tunc indig-
num iudicat. Et estimo, quod adversarius dicet, quod homine iudicante se indigno
et indisposito ad suscepcionem talis sacramenti non susciperet protunc. ipsum,
quia, ut videtur, hoc non esset ipsum comodose recipere nec esset loci et tem-
poris -oportunitas, et sic circumstancie iste habite non sunt. Item ut opposicio
adversarii appareat eadem in ista parte cum mea sentencia, supponam sibi unam
supposicionem, quam non negabit, presertim cum dicit, quod sequens doctores
antiquos in ista materia non errabit. Suppono ergo sibi, quod semel in anno con-
municare, sive dicat adversarius sub una specie aut sub bina, cadit sub precepto
ecclesie, tunc iuxta conceptum suum utinam utilem assigno sibi hominem, qui per

totum annum illum velud alter centurio faciat se indignum dicens: , Domine, non
sum dignus, ut intres® etc.; an iste iam signatus tamquam alter centurio ex humi-
litate abstinens a conmunione per annum predictum peccat expresse contra pre-
ceptum ecclesie? Quicquid ibi dixerit adversarius, caveat, quia ex verbis suis sa-
lutabitur, hoc autem sciat adversarius, quod tantum sicut preceptum ecclesie de
conmunione magnificabit ipse, tantum alii preceptum Cristi de conmunione sub
utraque specie, aut magis alii defendent stante saltem vita et Deo ad hoc movente.

Ubi autem verba Crisostomi et [eronimi adducuntur ab adversario Omelia
XLVII? super Iohanne | ad probandum, quod hec verba Cristi , Nisi manducaveri-
tis™ non intelliguntur preceptive de manducacione et bibicione spirituali cum sa-
cramentali, quia ,Spiritus est, qui vivificat, caro non prodest quicquam®, et infra:
L,Oportet ea, que de me sunt, spiritualiter audire®, et infra: ,Verba, que ego locu-
tus sum vobis, spiritus et vita sunt, nichil habencia carnale neque consequenciam
naturalem®. Et subdit adversarius illud leronimi , Dupliciter intelligitur caro Cris-
ti® etc., et consequenter concludit, quod ex hiis verbis Crisostomi et Ieronimi
apparet sibi pronunc, quod false secundum caput proprium ascribunt sui adversa-
rii Augustino, quod sua verba super illo textu , Nisi manducaveritis® etc. debeant
intelligi de utraque | manducacione simul preceptive. Et subdit, quod Augustinus
exponit predicta verba de sola manducacione spirituali, que omnibus est precep-
ta, secundum quod ponitur De consecracione distinccione 49, ubi loquitur Augus-
tinus ad Bonifacium contra heresim Pellagianorum, ubi sic dicit: , Nulli aliquate-
nus ambigendum est, tunc unumquemgque fidelium corporis sanguinisque Domini
participem fieri, quando in baptismate membrum Cristi efficitur, nec allienari ab
illius panis calicisque consorcio, eciamsi antequam panem illum comedat et
calicem bibat, de hoc seculo in unitate corporis constitutus abscedat. Sacramenti
quippe illius participacione ac beneficio non privatur, quando ipsum hoc, quod
ipsum sacramentum est, invenitur.“ Hec sunt Augustini verba, que allegat adver-

sarius ad eius intentum probandum. Sed ut ex propriis quodammodo telis confun-
datur, suppono sibi, quod Augustinus non est habendus alicubi in sua exposicione
suspectus, ubi predictum textum ,Nisi manducaveritis® exponit, nec sibiipsi in
eadem materia contradicit. Ista supposicione prehabita et concessa ab adversario
videamus, an ex verbis Augustini sequatur, quod ille textus , Nisi manducaveritis®
sit intelligendus ad sensum allegatum ab adversario. Ecce quid dicit Augustinus
De baptismo parvulorum: ,Aufferatur dubitacio: iam Dominum audiamus non
suspiciones | coniecturasque mortalium, non quidem hoc de sacramento lavacri
dicentem, scilicet non habebit vitam eo carens, sed de sacramento sancte mense
sue, quo nemo rite accedit nisi baptisatus. Nisi manducaveritis carnem meam et
biberitis sanguinem meum, non habebitis vitam in vobis." Et subdit Augustinus
ibidem: ,Et ubi est, quod eodem loco de hac ipsa re ayt: Panis, quem ego dabo,
caro mea est pro seculi vita? " Et ad propositum adversarii funditus destruendum
ecce quid subditur pertinenter: ,Quid aliud tenent, qui baptismum nomine salutis
appellant, nisi quod dictum est: Salwos nos fecit per lavacrum regeneracionis,
et quod Petrus ait: Sic et vos simili forma baptisma salwos fecit? Quid aliud
eciam scilicet tenent, qui sacramentum mense Dominice vitam vocant, nisi quod
dictum est: Ego sum panis vivus, qui de celo descendi, et: Panis, quem ego dede-
ro, caro mea est pro seculi vita, et: Si non manducaveritis carnem Filii hominis
et sanguinem eius biberitis, non habebitis vitam in vobis. Et finaliter ad proposi-
tum per hec sacramenta nonnisi reatus in parvulis solvitur.” Hec Augustinus. Ex
cuius verbis patet plane mea sentencia de sensu huius textus , Nisi manducaveri-
tis“. Et quamvis possem hic adversarium nimis confundere secundum talia verba
yppocritica et simulata, qualibus ipse utitur in suis scriptis, tamen supersedere
volo, quia aduc, ut speratur, non est impossibile ipsum converti ad Deum, cum
in consciencia sua viderit, quod erravit. Non autem tantum aduc dixit, ut quidam
dicunt, contra istam materiam, sed fatetur suam semper ignoranciam, quin possit
suum statum recuperare et ut alias Domini promovere causam. Patet eciam ex
hiis verbis Augustini, quomodo adversarii huius veritatis katholice ex illis verbis
allegatis | prius ,Spiritus est qui vivificat” et illis , Dupliciter intelligitur caro” et
consimilibus | ipsorum exigentibus demeritis excecantur. Ad tantum autem respi-

ciunt ad illam spiritualitatem, quod refutant omnem sensibilitatem illi sacramento
wenerabili pertinentem similes eis, qui nimis advertentes ad sensum moralem
Scripture quasi calcem litteram abiciunt in dampnum eorum et periculum anima-
rum. Et quot doctores super 4'° Sentenciarum applicant illum textum ,Nisi man-
ducaveritis® ad sacramentum wenerabile et eius manducacionem, certum est,
michi modo longum esset enumerare. Ne tamen adversarius ulterius decipiatur,
advertat, quod scribit Gorram super illo Iohannis 6'° ,Caro non prodest quic-
quam” etc., ubi sic: ,Propter hoc dicunt heretici, quod verba illa intelligenda
sunt spiritualiter, ita quod non carnaliter; nec intelligendum, quod ad litteram
sumamus carnem Cristi sub sacramento. Et dicunt discipulos fuisse reprehensos,
qui hoc cogitabant. Unde dicunt, quod non est in sacramento altaris nisi sicut
in signo. Sed pessime intelligunt, qui dum renuunt carnem, fugiunt veritatem. Etsi
enim verba Cristi sunt spiritualiter intelligenda, tamen nichilominus debent esse
vera. Propter hoc dicendum, quod caro, quam traxit de Virgine, est verus cibus.
Quod autem dicitur, quod non prodest quicquam, intelligitur dupliciter: vel quia
nichil prodest sine spiritu, sicut enim carbo non conburit nisi ignitus, tamen igni-
tus urit, sic caro Cristi, si separetur a Verbo, non accendit, sed Verbo coniuncta
est tamquam ignitus carbo. Aliter respondetur, quod caro nichil prodest secun-
dum carnalem intelligenciam, sic intelligendo, quod Cristus carnem suam daret
dividendo sicut carnes in maccello et materialiter masticando sub forma carnis.
Talis, inquam, intelligencia non prodest, sed quod vera caro sine sui seccione in
sacramento comeditur.“ Hec Gorram ubi supra. Cuius doctoris verba si noster ad-
versarius intelligere voluerit, oportet prius, quod omnem antiquam superbiam et
yppocrisim deponat, et verba huius doctoris sincere advertat. Et ut clarius docto-
ris verba percipiat et suum dimittat sensum sinistrum, notet primo, quomodo doc-
tor dicit, | quod heretici dicunt, quod verba illa intelligenda sunt spiritualiter, ita
quod non carnaliter; nec intelligendum, quod ad litteram sumamus carnem Cristi
sub sacramento. Hic peto ab adversario, que fuerunt illa verba, que heretici
dicunt, quod intelligenda sunt spiritualiter et non carnaliter? Si dixerit, sicut opor-
tet ipsum dicere finaliter, quod hec sunt illa verba ,Nisi manducaveritis® etc.,
tunc cum noster adversarius scit, quod ipsa sic sunt intelligenda, caveat ipse, quid

sequitur, et advertat ultra, quod heretici dicunt non intelligendum ad litteram,
quod sumamus carnem Cristi sub sacramento. Hic peto, que littera hoc | senten-
ciat, quod caro Cristi sit sumenda sub sacramento? Dicet adversarius (conscien-
cia, etsi non ore) ista littera ,Nisi manducaveritis carnem” etc., quia circa illam
litteram inciderunt illi heretici in suam heresim, et per consequens illa littera sig-
nificat veris cristianis, quod sub sacramento sumenda est caro Cristi. Et quod
subdit doctor, notet adversarius, quod ista camalis intelligencia, qua intelligitur,
quod Cristus daret carnem suam dividendo sicut carnes in maccello et materiali-
ter masticando sub forma carnis, non prodest. Super isto queritur ab adversario,
que verba Cristi sic ab hominibus carnalibus intelligebantur, et dicet hec verba
WNisi manducaveritis“ etc. Sed que ergo est bona et sana illorum verborum intel-
ligencia, hoc refert doctor, cum dicit: ,Sed quod vera caro sine sui seccione in
sacramento comeditur. ” Et sit Deus benedictus, iste sensus consonat nostro sensui
discrepando a sensu nostri adversarii. Concedat autem Deus, quod non proter-
viendo, sed humiliter et ad profectum mentis sue istam paginam advertat et non
culpabiliter negligat adversarius in detrimentum anime sue sempiternum. Et
quoad illud, quod prius dicit adversarius de exposicione Augustini, quod exponit
illa verba ,Nisi manducaveritis® de sola manducacione spirituali, sicut patet, ut
dicit adversarius, per verba eiusdem Augustini De consecracione distinccione 4'2,
Sed habens unum oculum et altero carens, si non insaniet, possit statim percipere,
quod ibi illum textum non sic exponit, sed contra | heresim Pellagianorum invehit
declarans quemcumque fidelium tunc fieri participem corporis et sanguinis Do-
mini, quando in baptismate membrum Cristi efficitur, nec allienari a consorcio
panis et calicis, eciamsi antequam panem illum comedat et calicem bibat, de hoc
seculo in unitate constitutus abscedat, adiungens quod participacione illius sa-
cramenti ac beneficio non privatur, quando ipsum hoc, quod ipsum sacramentum
est, invenitur. Ex hac sentencia Augustini patet adversario cicius Augustinum lo-
qui hic de manducacione illa spirituali, de qua loquitur adversarius in habitudine
et in respectu ad sacramentalem, cum hic dicit Augustinus ,nec allienari a con-
sorcio panis et calicis®, et similter quod ,participacione illius sacramenti ac

beneficio non privatur*. Et sic non sequitur, quod Augustinus exponit textum pre-
fatum saltem in hoc loco, ut adversarius innuit, tamen hoc concedo adversario,
quod Augustinus hic innuit plane muitos posse salvari absque manducacione
sacramentali, quod eciam ego concedo, quia non dicimus, quod est de necessitate
simpliciter absolute, sed condicionata.

Adversarius ultimate in quadam sua responsione dicit, quod sibi apparet nos
iniuriam facere Remigio dicentes, quod indicit necessitatem sumendi sub specie-
bus sacramentalibus, ubi asserit caudam, in qua se declaravit nos abstraxisse et
ad placitum nostrum pauca verba sumpsisse. Sed quamvis adversarius consimili-
ter esset salutandus, ut nos salutat, quia ipse caudam capit et non principium,
tamen ad sentenciam tangendam condescendam, ut ipse videat, an | suum appa-
rere sit evidencius quam nostrum dicere quoad scripta Remigii. Ecce verba
Remigii: ,Ad hanc spiritualem alimoniam, ad hunc misticum et divinum cibum
Dominus nos invitavit, tantamque necessitatem huius alimonie nobis indicit, ut
aliter vitam in nobis habere non possimus, nisi carnem eius manducaverimus et
sanguinem biberimus. “ Hec ille. Quamvis hec sentencia Remigii patet satis plane
ex verbis Augustini | prioribus in De baptismo parvulorum et eciam doctoris Gor-
ram, quem allegat adversarius, tamen suppono adversario, quod Remigius in loco
allegato vocat illam alimoniam, de qua loquitur, illam carnem, et in eadem ha-
bitudine, de qua Cristus loquitur dicens: ,Qui manducat meam carnem, vivet in
eternum.” Isto admisso sequitur, quod illa alimonia pertineat ad sacramentum
sensibile, quia sic est de illa carne, de qua Cristus loquitur, ut patet per Gorram
respondentem ad unum motivum, quo arguitur, quod Iudas manducavit carnem
eius et non vixit in eternum, et certum est, quod non manducavit carnem eius,
ut loquitur adversarius, sic videlicet quod mansit in Cristo et Cristum mansorem
in se habuit. Et ideo dicit, quod ille textus intelligendus est catholice, sic scilicet
»qui manducat digne et ab illa dignitate non recedit, vivet in eternum®, Ut autem

adversarius restringit semper manducacionem camnis, de qua fit mencio Iohannis
6°, ad manducacionem illam spiritualem, nemo potest sic manducare nisi digne,
sed ut patet ex hiis verbis Gorram, aliquis potest manducare carnem Cristi indig-
ne. Et ecce quod ait Crisostomus ad probandum necessitatem saltem talem, de
qua nos loquimur, in suo Dyalogo libro 3°, capitulo quinto: , /lud est misterium,
sine quo nobis nec salus, nec ea que bona sunt promissa divina, redduntur. Nemo
enim valebit ingredi in regnum celorum, nisi ex aqua renatus fuerit et Spiritu. Et
qui non manducat Domini carnem nec bibit eius sanguinem, non habebit vitam
eternam, que per nullius alterius quam sancti efficiuntur manus sacerdotis. * Ex
quibus verbis patet volenti inutiliter protervire, quod loquitur de came Cristi et
sanguine sub speciebus. Et gracias reddo Deo, quod adversarius circa finem
scripti sui ponit verbum obligacionem includens circa hanc mensam Dominicam
sacramentalem, cum dicit: ,4d hanc mensam homo debet accedere in magno ti-
more. “ Et si sic tunc homo obligatur ad accedendum ad hanc mensam, quo dato
sequitur, quod loco et tempore oportunis positis | graviter peccat, qui illam men-
sam adire negligit, et sic sub precepto videtur cadere circumstanciis adhibitis et
requisitis.

Alia autem, que apponit adversarius, que non sunt contra nos, iam non reitero,
cum hoc nec sibi nec michi videtur utile. Si tamen alias videbitur adversario,
quod aliquid ommisi intactum ad quod non respondi, illud signet, et vel habebit
verbo vel scripto responsum aut utroque modo, si affectaverit. Hec autem omnia
dicta sunt cursorie, et ideo si alicubi sit verborum inutilitas aut superfluitas aut
alius defectus verbo vel sentencia, correccioni submittit se, qui hec scripsit. Volo
autem alias, prout superius dixi, si videbitur oportunum, adiungere finaliter auc-
toritates quasdam sonantes, quod illa cena sacramentalis sub precepto cadit, et per
consequens esset necessaria. Affecto tamen prius, | si hoc poterit esse, quod ille,
cuius dicta et scripta particulariter salutavi, aliquid contra istud meum scriptum
si sciverit, manifestet, quia secum caritativam luctam inire cupio, quousque unus
nostrum casum arripiat altero non cadente, aut si Deus hoc concesserit, quod
simul stemus in veritate, quam Cristus instituit, tamquam pugilles Dei veri. Sic
enim stare nobis concedat, qui sine fine vivit et regnat. Amen.

